
                            
 

 

 

 
Изјава за изборното прегласување 

13 јуни 2008 

 
Денес се  сретнавме со Али Ахмети и Мендух Тачи да разговараме за престојните 
изборни прегласувања на 15-ти јуни.  Нагласивме дека во недела е нивна шанса,  и 
шанса на нивните поддржувачи, да ја поправат штетата направена во првиот круг на 
изборите и да придонесат кон способноста на државава да докаже дека таа може да 
спроведе избори кои ги задоволуваат меѓународните стандарди.  Заедно со владините 
институции, ова е шанса да ја вратат довербата кај граѓаните. 
 
Побаравме од двајцата партиски водачи да ги поддржат владините напори да обезбеди 
слободно, фер и мирно гласање на 15-ти јуни, и да ги инструираат своите вработени и 
соработници, членови и поддржувачи да избегнуваат вклучување во заплашување, 
мамење и какви било други активности кои можат да го нарушат гласањето.  Конкретно 
побаравме пристапот до изборните места да остане отоврен за сите оние кои сакаат да 
гласаат и ја подвлековме потребата оние што не гласаат да не се собираат во зоната 
околу гласачките места заштитена со закон.  Обата лидери не убедија во нивната 
заложба за слободен, фер и мирен изборен процес на 15-ти јуни,  и ја ветија  нивната 
поддршка при обезбедувањето на таквиот исход. 
 
Понатаму, како одговор на нашите здружени повици до партиските лидери да ги пратат 
вистинските политички пораки до следбениците на нивните партии во врска со нивното 
држење и однесување во недела 15 јуни, обата лидери ја потврдија намерата да ги 
повикаат  активистите на своите партии да се воздржат од акти на насилство и 
заплашување на гласачките места. 
 
Очекуваме дека обајцата ќе си стојат на зборот. 

 


